ot
VYreizh-

Meurzh 1981 - niv. 131

Kerzhadeg dre ruiol kér Vrest d’an 21 a vis C’hwevrer, ewid lared
nann ! d'an distruj a vez gwraet d’ar plassou-labour e Brest hag e
Breizh (sell. p. 4).



8? listennad

Herri Gourmelen, Sant-Malou . .. .. 20,00
Y. Olivier, Pleiber-Krist ........... 20,00
P.H. Prunet, Tregon ............. 20,00
G. Le Tetour, An Oriant .......... 60,00
M. Gouez, Kastellin ............. 20,00
Y. Provost, Remengol ........... 20,00
M. Sicault, Avrillé (49) ............ 10,00
J.L. Kerdoncuff, Brest ........... 10,00
o Pollar; Brost ... .o cnana 10,00
R. Gillard, Roazoh ... v 20,00
A, Talarmin, Bregt ....ou s acvvinis 10,00
LoOhand, ZINZaG, oo csvanames 20,00
Y-Ch. Veillard, Roazon ........... 10,00
J. Martini, Sant-Malot ........... 10,00
Y B PRaurin; Brast .. ..o cosseas 20,00
M. Le Franc, Korle .............. 20,00
C. La Coulg, Tregastell ........... 60,00
R. Le Du, Sant-Brieg . ............ 20,00
Y. Donguy, Sant-Briag-........... 20,00
J.J. Quemener, Brest ............ 20,00
470,00

Diwar al listennadou all .......... 3070,00
WArUN-GI0. < vonn smsieiag s 4540,00

* ¥

« Tamm-ha-tamm e vez gwraet e vra-
gou da Yann »... Tamm-ha-tamm e sav
iwe ar bernig moneiz a ya da harpan
POBL VREIZH. Trugarez er wech-marn
c’'hoazh da harperion hor c’helaouennig
vrezhoneg : chom a ra en he sav, en
desped d‘an awel, d‘an arnenv, d’ar
glaw bras, d’ar grisilh skornet ha da
erc’h ar gouariv kaled...

Pa vo ldred mad, n‘'ema ket en o bleud
er mare-marn ar strolladou « bihan » evel
an UDB : re grenv eo ar safar o tont eus
Paris, hag ar ragacherezh bouzarus ha
diehan a vez klewet er radio hag en tele.
N’eus hanw nemed eus Paris hag eus
Bro-C’hall : Bro-C’hall, ha n‘eo ket ar
Frans, rag pessort gwir o deus Chirac,
Mitterrand, Debré, ha Marchais da gomz
en hanw ar Vretoned, hag int Gallaoued
penn-kil-ha-troad ? Mouget eo mouezh
ar Vretoned ; dont a ra ar pennou bras-
se d’ober a beb eil o zamm tro Vreizh ;
glabousserezh 'vez gante e-leizh, mes, e
gwirionez, ne gomzont ket, ne c hellont
ket komz en hanw ar Vretoned, komz a
raont ouzh ar Vretoned — n’eo ket tre
memes mod — ewid o zouellan ha klask
pakan o mouezhiou. Aes awalc’h ‘vo
dezo pakann meur a heni, peogwir ne
c'hell ket ar Vretoned evel pobl — ha
n’eo ket evel heniennou — roin o ger da
intent. Kempennet ‘zo bet gant ar C'hal-
laoued ul lesenn yud o viroud ouzh ar
poblou gwirion a zo oc’h ober ar Fraris a
gaoud ur c’hannad ewid displegar dirag
an oll pere eo kudennou gwirion ar

HARPIT
POBL VREIZH

KRP 2746-79 ROAZON
CCP RENNES

poblou-se : pobloG diverket, poblou bet
lamet digante o gwiriou politikel, hag,
alesse, ekonomikel ha kulturel. Hualet
eo poblou ar Frans, warboues unan,
heni ar C’hallaoued, a zo aet o hanw
hag o yezh d’ober ar Frans...

Diviset en deus Burew Politikel an
UDB — gwelit ar pennad-stur — pedini
ar Vretoned da chom heb votin, pe da
votin gwenn, en dro gentan eus ar
votadeg da zilenn ur presidant newez ar
Republik. Lod martese a rebecho d’an
UDB en em lakaad er-maes eus ar jeu ;
n‘eo ket se eo : hi eo a zo bet taolet er-
maes. Friket eo ar strolladou evel an
UDB gant ar mekanik bras a vez gwraet
anezan « ar politikerezh gall ». Ya, ken
gall ha biskoazh. A-benn ar fin ez eo un
emzalc’h emren hag emrener heni an
UDB er wech-man gwell-a-se. War
Ouest-France an 23/2/81, ez eus ur
rentan-kont eus an dro-vale newez
gwraet gant Chirac en hor bro : e Pon-
divi en zeus distaget ar c’homzou isto-
rel-man : « Ce serait pure folie que de
réveiller les autonomismes anachroni-
ques » — Vous avez dit « anachroni-
ques » ? — Lavaret ho peus « kam-
mamzerieg » ? Feiz, ma 'z eus ur Stad
gwall gammamzerieg, ar Stad C’hall an
heni eo. En tu all d’ar Pirineou ez eo bew
buhezeg an emrenerezh : 300 000 a
dud o vanifestin p’ eo bet gouezet e oa
bet merzheriet ar paourkaezh José
Arregui e toullbac’h Caranbachel, ha
roet taol ar marw dezan gant ar bolissed
stummet gant Franco ha chomet stag
ouzh an doareou kozh... Euskaris ar
C’hreisteiz n’eo ket kammamzerieg
tamm ebed an emrenerezh ewite... Gwir
eo ez eus un diforc’h bras etre ar Vreto-
ned hag Euskaris : ni aman zo bet roet
deomp lousaouenn ar c’housk ul
lousaouenn diboan, hag e pad ar
c’housk, pell, pell... Du-hont ez eo aet
Franco da Euskaris gant ar vazh, ar
fusuilth hag ar bombezennou. Trawalc’h
eveljust, ha kant gwech re, ewid o
lakaad da chom stag douzh an emrene-
rezh a oa bet roet dezo gant ar Republik.

KOMANANTOU

boutin : 40 L
skoaz : 60 L
pe ouzhpenn
KRP ROAZON
2746-79
C.C.P. RENNES

reow

Ti-Moullerezh « Iroise »
29200 Brest

Rener ar gelaouenn
Fafch Morvannou C.P.P.A. 50 091
1500 skwerenn

Abertzale (brogarour] e vez kement
Euskarad kerkent ha ma teu war an
douar. Ewid Breizh ez eo un afer all.
Ema gwad ar vrogarourion euskarad etre
Euskadi ha Madrid. Daoust ma oar
paotred an ETA int-i iwe skuilh gwad
tud digablus. Mes merzheriaii unan

anezo zo trawalc’h ewid lakaad ur
boblad tud d’en em sevel. Aman e
Breizh ez eus bet gwraet, diouzhtu

goude ar bresel diwezan, ur meskaj
euzhus etre wun dornad emrenerion
vreizhad aet a-du gant an Nazied hag an
emrenerion all na oant kablus e mod
ebed. Hennezh eo moarvad, ewid
Chirac, an « autonomisme anachroni-
que ». Neuse ez eo Chirac « anachroni-
que » e hunan, ma ne fell ket dezan
gweled n’eus netra modernoc’h, netra
demokratelloc’h eged an emrenerezh :
ar gwir ewid ur bobl d'en em ren he
hunan, daoust hag-eniv n‘eo ket garanet
don ar gwir-se e kalon peb heni ? Pe e
plijo da Chirac pe ne ray ket, bez’ ez
omp ni amar e Breizh, re an UDB ataw
da vihannar, emrenerion eus an amzer-
vreman, ha troet muioc’h c'hoazh warzu
an da-zont. Quzhpenn kement-se, ez
omp eus an tu kleiz, ha setu ase moar-
vad hor si brassan ewitan. Mes re an tu
kleiz gall a oar int-i, beb an amzer,
rebech deomp hon emrenerezh, war
zigarez ez eus bet ur re bennag, tregont
vloaz so, na oant ket emrenerion a
ouenn vad. N'eo ket abalamour eo bet
diherichet an emrenerezh gant lod, ez eo
hemarn ur mennos fall. Poent eo, a-benn
ar fin, lakaad ar pikou war an i-ou, hag
ar barrennou war an t-ou. An emrene-
rezh, mad ewid Euskadi, Andalussia,
Katalunia, Galissia..., a vefe un dra fall
ewid Breizh ? Diamzeriet, kammamze-
rieg ha memes lu eo ar Stad C’hall war
ar poent-se ha setu toud.

Dalc’homp penn eta. Stourmomp
ewid hor frankisou politikel, ar re end
eeun na fell ket da Chirac e vefent roet
d’ar « rannvroiou ». Mes, paotr Jakes,
Breizh n'eo ket ur « rannvro », ur bobl
ne lavaran ket, galwet da vezan ur
vroad. Dalc’homp penn eta. Ha ra vo
POBL VREIZH ewidoc’h, lennerion ha
komananterion ger, un eneb ampoueson
beb mis, ewid herzel douzh rogoni ar
C’hallaoued.

POBL VREIZH

E-KREIS RENKENNADOU
KERMARIO E KARNAG

*

50 Artisant eus Breizh o tiskouez o labouriod
bemdez eus 10* mitin da 10* nos

Podou - Gwiaderezh - Ler - Goulsouennou - Mein-beneres
Houarn govelet - Liwadurioi - Seiz - Akwarellennou
Brawigou - Gwer d Kisellerezh - Krec'hin




DIWARBENN
UR GREISENN
GULTUREL
ISLAMIK
E ROAZON

(Darn lakaet e brezhoneg, eus ar ¢’hom-
20U bet distaget e Kusul Ti-Kér Roazon gant
ar gusulierien UDB, d’an 9 a vis C'hwevrer,
diwarbenn an afer).

« Arabad deomp ankovaad eus pelec’h e
tev ar pezth a z0 hiziw o prederiaii
ahanomp.

Breizh, pobl broletaer, pobl nac’het...

Delc’her a raomp-ni sofij eo bet aet ar
Vretoned, hanter-kant vloaz araog Musul-
mis, da werzhafi nerzh o diwvrec’h ha da
vewai evel divroidi e Paris hag er c’horna-
dou ijinerezhet. Delc’her a raomp-ni sofj e
c’helle c’hoazh « Kasetenn pennou bras ar
beterabes »n, en Aisne, moullafi, e 1968 :
u Pedet eo an Aotrounez perc’henn de roif
da c’hodd d’ar sindikad pessort labourerien
a fellfe dezo kaoud : « Portugalis, Alje-
rianed, Yougoslaved, BRETONED... »

Gweled a raomp trawalc’h e ver alies
Bretoned ha Musulmis o kiafi war ar chan-
tierou, hag e c’houlennomp digant hor
mignoned eus kumuniezh Musulmis Roazon
d'hon digareziii ewid ar bec’h bras savet
diwarbenn o c’hoant diasezet reizh da
gaoud o c’hreisenn islamik er gér-maf.

Adlavared a raomp o deus Roazonis eus
ar gumuniezh islamik, dre ‘ma paeont o
zailhov hag o zaossou evel ar re all, ar
gwir da gaoud ul lec’h d'en em vodafi ha da
zidvii, ha kenkoulz all da ziskover da
Roazonis all pere eo o finwidigezh kultu-
rel ».

(Monik Rannou ha Yann-Bér Duval eo an
daov gusulier UDB aet e-barzth e mis
Meurzh 1977).

UL LANS NEWEZ
E POLOGN ?

« Breman e kav da Bolonis emaint
er gér ! ». Setu ar pezh a lare newez
zo, Anna Piotrowska, rakstudieres
e CNET Lannuon, en ur pennad-kaos
embannet gant ar gelaouenn sizhunieg
« Le Trégor » (17-1-81).

Seizh mis eo bet chomet e Breizh,
peo distroet d’he bro c'henidig da
dremen gouelioi Nedeleg, e Var-
sovi.

%
gl

weled

Chomet oa sebedellet o
penaos e oa bet eilpennet a-grenn an
traoti  du-hont kenkoulz war an
dachenn ekonomikel 'vel war an
dachenn bolitikel.

E mis Eost diwezan e oa bet klewet
cholori kostez Gdansk ha savet reus
gant al labourerien abalamour ma oa
re stard ar vuhez gante. Nebeud amzer
goude o doa an dud, un tamm peb
lec’h er vro a-bezh, diskroget diouzh o
labour. Neuse ez eus bet en em gavet
ul lans newez e-mesk ar bobl ewid
kaoud muioc’h a frankis. Araog ne
vese komzet nemed eus urzhiod ha

a gass e gomanant

Boutin: 40 L (1)

Skoaz : 60 L pe ouzhpenn (1)
Estrenvro : 60 L (1)

k (1) Diverkit ar geriod na servijont ket

£ Komanantit d’'ar gelaouenn bolitikel nemeti e x
brezhoneg penn-da-benn

POb, eriZh (service abonnements *)

BP 304 - 29273 BREST-CEDEX
Hanw hag hanw-badez ..............

Amaf an arc’hant

dre chekenn-bost (1)
dre vandat-lizher (1)
dre chekenn-vank (1)
CCP RENNES 2746-79

gourc’hemennoil, breman ez eus tu da
vreutaad. Treusfeurmet eo an darem-
predot etre al labourerien hag ar
Galloud.

E Nedeleg c’hoazh koulskoude, he
doa gwelet Anna Piotrowska ar
rigadennot tud o c’hortos dirag ar
stalioi. Diaes spontus eo, 'herwez, da
gonversanted kaoud boued da lakaad
war ar marc’had. En ur blegenn fall
ema al labour-douar, hag ekonomiezh
ar vro dre vras. Diouver zo a weturiol,
a frigoioti hag a lojamanchotu. Red eo
gortos eizh pe deg vloaz a-benn kaoud
ul lojeis deread.

Ahendall, souezhet eo bet Anna
Piotrowska gant ar c’helaouennot
pe ar journaliou, ar radio hag an tele.
Gwelet vez breman newentiou, disput-
choti, abadennot gant tud na vese ket
roet ar gomz deze araog.

Kavoud a rae dezi a oa o hunvreal
p’he devoa gwelet. kement a dud o
tougen, a-wel d'an oll, badjou ar sin
dikad dielib « Solidarité ». Ul lamm
bras war-raog n deus gwraet ar sin-
dikad e-barzh ar c’hériot hag al labou
radegou bras, dreist-oll e-touesk ar re
vaouank N'eus ket kement a
vaouesed oc’h ober wardro ar politike
rezh. Lared a ra Anna Piotrowska
« Ar pezh zo kaos eus se eo an
diouver a skolioti-mamm hag a gre-
choti a harz ur bern aneze a labou
rad »

Epad ma oa Anna Piotrowska ¢
Pologn e mis Du, eo bet benniget ar
savadur gwraet en enor d'al laboure
rien bet lazhet gant an archerien e
1970. Beteghenn na oa ket droed da
gaoseal deus” an darvoud-se. Un dra
verzet e oa. N'eus ket da vezai
souezhet eveljust, rag n'eo ket prop-
prop a-berzh ur gouarnamant « sossia
list » lakaad tennan war al labourerien!
« Solidarité » a oa e penn al lidod, da
heul tud ar gouarnamant hag an dud a
llis, ha diskouezet eo bet se war an
tele, pezh vese bet impossubl bloaz zo

Breman da vihannan, er vro a-bezh
e vez darempredol newez etre ar
galloud hag ar bobl. Ema breman ar
vengleuzerien o stourm ewid nompas
labourad d'ar sadorn

Un dra vad eo gweled al labourerien
krog, tamm-ha-tamm, da ren o aferiotl
o hunan. Gant ma vo bolontez vad a
beb tu, gant na vefe ket re hir o fri
gant « tu all », gant ma talc’ho an
traol da vont war-raog, e teuio ar
Pologn da vezan ur skwer ewid poblot
ar bed oll.

Daniel Giraudon

AN ARME
PE AL LABOUR

Digoret z0 bet un enklask d’an oll war
barresiov Ploneis ha Pluguen adaleg an 20
a vis Genveur. Goulennet e oa bet an
enklask-se gant an arme, ewid ur greisenn
newez savet war an hent bras a ya eus
Kemper da Waien, hag a vo tu enni da
ewezhiad douzh an tennol fusennou o tont
deus Biscarosse, ba bro al Landes.

Prometet e oo bet da gusulierien ha da
vaered an diw barres-se ne vefe ket bet
direnkamant ebed, med hiziw, ur wech
savet an traou, e fell d'an arme ober he
lesenn : ren vhelder an tier, ampech sevel
batissou gant hovarn pe dir, lochou yér,
garajov... Ne vo ket a aotre iwe ewid
skingasserien ; gwashoc’h c’hoazh, tapet
eo ban enklask tachenn Kergaben e lec’h
m'ema bodet artisaned Ploneis.

Bec’h zo 'veljust ; kusulierien Ploneis a
lavar krenn ne vo ket possubl adkemer ur
sort enklask, pe ma vez gwraet, ne vo da-
zont ebed mui d’al labour ewid tud ar vro.

Loeis Kleac’h

UN TI E-KREIS UN HENT

C'hoant ho peus da sevel un ti tost d'ur
chapel pe war ribl ul loc’h, kerzhit buan da
weled « Monsieur Dérogation », an Aotrou
Bénard, maer Pont ‘'n Abad, leshanwet iwe
« noeud pap. » gant ar Vigoudenned, ken
cheuc’h ha distenget e ver ataw e-toues
tud ar bobl.

Estonet awalc’h eo bet chomet koiisailh
Kombrid dirag taol diwezah an Aotrou
Bénard : un aotre sevel-ti, sinet gantafi, o
ra un plass-ti war dreus hent kozh Kom-
brid - Pont ‘n Abad ! Hag un tamm deus al
lodenn zo war barres Kombrid.

Setu ur skwer muioc’h deus ar pezh a
c’hell ober bourc’hision ar c’hériod e-gis «
ncevd pap. » Nijal a raont vhelloc’h eged
al lesennou heb kontroll ebed. Eveljust e
¢’hovlenn kofisailh Kombrid lokaad an hent
en e blass, med respontet ‘vo dezai ?

Loeis Kleac’'h

breman

kasetenn ar stourmou e Breizh

Pennadou e brezhoneg simpl ha pinwidig
war-un-dro. Keleier a beb sort diwarbenn
buhez ho stourmou pobl Vreizh

KOMANANTIT !

Komanant boutin : 25 lur
Komanant skoazell : ar pezh a c’helloc’h reif !

da « bremafi » - 8, stroed Hoche
35000 ROAZON

D’ar sadorn 21 a vis C'hwevrer, kerzhadeg dre ruiou kér Vrest : deuet e oa UDBisted eus
pewar c¢’horn ar vro ; ema ar Vretoned o ¢ houlenn e vefe roet labour dezo en o bro ; mes ar
c’hontrel eo en em gav . staliou hag usiniou o serriii, plassou-labour lamet, an dilabour o
telc’her da vont war-raog.

Dirag ar stal « Compagnie de Signaux d’Entreprises Electriques » en deus unan eus CGT ar
stal displeget ar pezh a zo o vont da c'hoarvezoud eno : meur a blass-labour a vo kollet ; n'eo
ket nec’het ar c'hapitalism gant labourerien Vreizh. Dirag an ANPE en deus Ronan Leprohon
savet e vouezh en hanw an UDB ewid roiri da c’houd ne fell ket d’ar Vretoned bezar kasset
war-raog gant taolioa bazh, evel chatal.

Achuini a reas ar gerzhadeg, hag a oa bet komariset war blassenn ilis Lambe, dirag permanans
Berest, depute jiskardian Brest (bd Jean Moulin). Eno e reas Herri Gourmelen, e karg eus
aferiou diavaes ar strollad, ur brezegenn ma voe roet koad da v/Berest e-leizh, peogwir ema o
harpan Giscard, hag ez eo hemari an heni kablussan, ha n'eo ket ar « grisenn » eo. Un nebeud
massonerien eus an UDB a stankas neuse toull dor Berest : un hent dall eo ar jiskardiezh.

AR BED KELTIEK

2, str. ar Roue Gralon
KEMPER

Embannaduriou ha levriou breizheg
Pladennou hag artisanelezh kelteg
Gweltas ar Fur
Tél. 95.42.82




TRAOU NEWEZ

KOST AR MENEZ

Digarez awalc’h a vez da hirvoudin
kost’ ar Menez, aman gis-maf, gant an
dud arru bihan ba kreis ar vro hag ar
brezhoneg o vont war-drefiv dousta-
dig!Ma ranker klemm ha 'n em chalan
alies gwech 'ta, beb ar mare evelkent e
teu un newenti vad da sederraad
ahanomp. Hag er wech-man e teu
joaiusted ha plijadur da heul, zo kaer-
rocih...

Ur « gasetenn » newez a zo ganet, 5

ur gasetenn dre gassetenn diwar skwer
heni ar Vro Plin, kasset en-dro gant
R. Richard. Homan he deus dis-
kouezet an hent, ha digoret anehan
abaoe tri bloaz so, o vont hebiou d'ur
skoilh a harze ar vrezhonegerien : ar
yezh skrivet (koulz hag ar yezh len-
negel). Un toulladig kasetennou zo bet
lafiset er c’his-se : unan deus tu
Treger, un all etre Gourin, ar Gemene
hag ar Faoued (Kasetenm anm tri
c’hanton), ha re all c’hoazh. ..

Kasetenn ar Menez co hanwet
hon heni, newez deut e-maes e mis
Genveur 1981 hag ambissionet da
zont en-dro beb mis. Goleiil a ra daou
ganton, da gomans, re ar C’hastell-
Newez hag an Uhelgoad, med en em
astenn a ray heb dale ba heni Karaes,
me gred, peushefivel e vrezhoneg
deus an daou all evel ousoc’h. Dege-
meret mad eo ar gasetenn bar vro
labourad a rae dija heniennotd da
zastum ha da embann kontadennou
ha kanaouennoi bar Vro Dardoup
(Plonewez hag ar C'hastell-Newez)
en taol-man o deus laket ar maeriou
ha pennot bras ar vro deus o zu.
Assantii a raont kasi toud da sikour ha
da « vennigafi » ar Gasetenn (nemet-
hag asened e vefent evel maer Pou-
lacuen, a zo « eneb », ha penn-da-
benn...).

Setu, kement ha rein deoc’h ur
skwer, danvez an tamm kentan :

TU an HUELGOAD :
Y. ar Gak, deus ar Fouilhez, a gen-
nig an abadenn.
Job Kahut, deus ar Fouilhez iwe, a
gont « Paotr Job ».
Ar Rous ha Dilasser a gan un ton
dafs-tro pe gavotenn.
F. 'n Andrew, maer Skrignag, a
gomz deus e barros ;
Re gozh Plouie hag o « C’hlub », An

Itron Kemener deus Berrien, ha
d’echuinn, Yann Tomas deus Bola-
seqg, a gan « Son ar Mezwier ».

TU ar CHASTELL NEWEZ :
Yann Moulin a zispleg danvez ar
Vro Dardoup.
An ltron Citharel a gan « Son ar
Bloawezh Mad ».
G. Caro, deus Plonevez, a gont
« Tro ar Barres ».
Per Coquil, deus Koloreg, a gan ur
ganaouenn,
An Intron Floc’h, deus Sant-Waseg,
a gont ur rimodell.
Tud deus ar C'hastell-Newez a gomz
diwar-benn ar SICAMOB eno.
Paotred « Skloumou Glas » Spezed
a gont o « zroioll » o choari bolo-
tenn ba Brest, ha d’achuin, sonerezh
« Hilare Carhaisienne ».

Danvez fonnus, ha brezhoneg mad
hag aes da gompren, disklipet evel a
faot, gant tud a-vod o klask delc’her o
renk dirag ar mikro ! Daou rummad
tud a blijo an traou-se dehe, mes kon-
tai ar re ema o mouezh e-barzh ar
vouest... : ar re vyaouank, stank
awalc’h, a boagn da zeskin ar yezh (ur
c’hant bennag etre skolioi Kreis-
Breizh), hag ar re gozh a gar ar bre-
zhoneg hag a gavo plijadur o selaou
tud a anavezont ha traou klewet
gwechall. C’hoant o deus ar re gentan
da zeskifn, hag amzer o deus ar re all
da gelenn. Ase ema ar jeu. Ha n'eus
ket med an dud etre an daou oad na
gavint ket amzer na plijadur gant traou
sort-se moarvad. Er mod-se ema
kont !

Espar ar sort kasetenn-se eta, da'm
soflj. N'eus ket med un dra da rebech
dehi : daoust ma vez gwerzhet peb
kasetenn d’ar pris a goust kasimant,
ker e vo kavet gant kalz tud, abala-
mour ar re-se eo just awalc’h ar re
yaouank a vez berr an arc’hant gante,
hag ar re gozh a gustum lakad o zam-
mig « glaou » ba traou all ewid an dra-
se... Ya, petrari, gis-se ema ar jeu !

Charis vad da Gasetenn ar
Menez koulskoude, hag eiirusted da
badoud.

F. Favereau

KEMENNADENN

gant komite-stourm studierion
war ar c'heltieg Skol-Veur
Roazon Il

Studierion ha kelennerion eus
kevrenn ar c’'heltieg Skol-Veur
Breizh Uhel (Roazoh) zo bet ganto
ur vodadeg veur d'ar yaou 29 a vis
Genveur.

P’emeur gant bloawezh 3 « Skrid-
diasez Sewenadurel Breizh », e vez
gwelet n‘ez eus ket c'hoazh Aotre-
gezh Vrezhoneg ebed, ewiti da
vezan goulennet hag adgoulennet
abaoe 10 vloaz.

Ne fell ket d’ar gouarnamant eta
e ve stummet da vad ar gelennerion
vrezhoneg. Skol vrezhoneg a vez
graet gant kelennerien eo o micher
kelenn traou all : petra a ve da lared
diwarbenn ur skol vatematik a ve
graet gant ur c'helenner war ar
saosneg ?

Pessort fizians kaoud er gouarna-
mant pa oa daou ziplom ha n'eus
ket ken anezo er bloaz-man : diw
vestroniezh ?

Gwall vihanig eo an arc’hant
ahendall, ken n'heller ket ober skol
da vad : ne wel ket ar studierien liw
eus an arc'hant a vez red kaoud da
lakaad al labourva war ar yezhou da
vont en-dro.

Enkreset kaer eo ar studierion o
sofjal e vefed o vont da dennan ar
brezhoneg er-maes eus Skol-Veur
Breizh Uhel.

Setu e c¢’houlennont grons :

— e ve adsavet an diplomou a zo
'paoues bezan lamet,

— e ve anavezet an aotregezh
vrezhoneg a zo bet goulennet gant
Kusul ar Skol-Veur, med nac'het
gant ar gouarnamant : paneveti ne
vo ket tu da grouid postou war ar
brezhoneg.

Savet ez eus bet ur c’homite-
stourm diwar ar vodadeg veur, ha
mennet mad eo d'ober bec'h beteg
penn.

RADIO - V.D.B.

Tel. (16.98) 80.18.47

kelaouenn drimisieg an Emsav diasezet gant Yann Sohier,

ar gelaouenn nemeti o roin, 6 gwech ar bloaz bodet ennan skolaerion ha kelennerion Vreizh a-du gant ur

barzhonegou, kontadennod, pennadot a beb sort ha keleier skol vreizheg ha laik gwirion
TS D A O Y Lennit Ar Falz ! Komanantit d"Ar Falz !

KRONIKENN AR SKIANTOU

Goude disoloadur ar radioaktive-
lezh, o doa ijinet skrivagnerien
skiant faltasi implij ar fenomen-se
ewid ober bombennou. Ha gwraet
‘oa bet fent dioute. Koulskoude, un
toullad bloawezhiod warlerc’'h, e
voe taolet ar vombenn atomik gen-
tan war ger Hiroshima er Japon.

Ugent vioaz so bremarn eo bet
disoloet perzhiou fisikel ar goulou
LASER (eus ar saosneg : Light Am-
plifier by Stimulated Emission of
Radiation). Aman adarre ‘oa bet
lavaret krenn ne vije biken possubl
implij al laser evel un arm, transfor-
miA ur bann goulot en doare ul
luc’hedenn distruj.

Ha koulskoude... Broiou gallou-
deg ar bed, ar Stadou Unanet, an
Unvaniezh Soviedel, ha memes Bro-
C’hall ha Bro-Saos, ema ar broiou-
se en sonj kempenn laseriou ewid
skoifi an eil gant eben.

Ul laser zo un ardivink a embann
ur skin goulou koherant krenv tre.
Ar goulou a vez o sklerijennan aha-
nomp, an heni a zeu eus an heol pe
eus al lampou ordinal, zo ur goulou
« en disurzh » : fotonou a beb sort
frekansou dehe, o'n em astenn war
n’ eus forzh pessort tu. Er c’hontre-
fed, bez’ ez eo ar goulou laser ur
goulou « urzhiet » : bez o devez an
oll fotonou ar memes frekans (lava-
ret ‘'vez eh int monokromatik), ha
loc’han ‘raont war ar memes tu.
Kompleks awalc’h eo an doare da
gaoud ur sort goulou (displeget e
vez gant ar Mekanik Kwantek), med
ar pezh a zo talvoudus da venegin
eo ez eus un energiezh krenv tre en
bann moan ar goulou koherant o
tont e-maes eus genou ul laser.
Gouest eo ar bihannan laseriou da
lakaad un den da zont dall en berr
amzer. Bez' e c'hell ar re grefAvan
teuzin metaliou ha mein.

Da lavared eo ne c'helle ket pen-
nou bras an armeou chom diseblant
dirag perzhiou dreistordinal ur sort
goulou. Ha n’int ket chomet moar-
vad. Seizh vloaz so ema an arme
amerikan o soursial eus al laseriou.
Deuet eo a-benn dija da zistruj mis-
siliou telekomandet war nij, a-
drugarez d'ur c’hanol-laser a 400
kilowatt galloud kontinu. Kad eo
moarvad ar Sovietiked d’ober
kemendall. Ha n'eo ket achu. Ema
an Amerikaned war-nes kempenn
laseriou fluor-deuteriom oc'h em-
bann goulod koherant 2200 kilo-
watt galloud kontinu. Douget e vo
ar c'hanoliou-laser gant satelitou an

Laser pe lazher

avionou, pe neuse e vefont staliet
war an douar pe war ul lestr, hag e
vo o fal dreistoll distruj satelitou ha
missiliou an enebour. Evel weler,
n‘eus harz ebed d'an « araokaad »
war dachenn ar binwiou marw ha
bresel. A-benn un toullad bloa-
wezhiot ne vo ket kén faltasi ar
c¢'hrogadou dre taoliou laser a
c'heller gweled en ur film evel
« Bresel ar Stered ».

Geriaoueg vihan

skiant-faltasi : science fiction

perzh fisikel : propriété physique

bann goulod : faisceou lumineux

embann : émettre, émission

koherant : cohérent

refraktel : réfractoire

retinenn : rétine

telekemenn : télécommunications

keleier : amaii e ster 20 « informations » en
ster fisikel aor ger.

Eurusamant memestra ¢ kaver
implijot o tennan muioc’h d’ar
peuc’'h eus perzhiou dibar ar goulou
laser. Servijoud a ra muioc'h mui er
mikro-vetalouriezh hag en elektronik
d'ober pezhiou munud tre ; gant ur
skin goulou laser e teuer a-benn da
deuzin danveziou ha metaliou
refraktel (evel an tungsten), da
didroc’hann ha da soudan anezo en
un doare ressis tre. Ar medissine-
rezh iwe en deus kavet e gont, ha
dreistoll ar mikro-surjianerezh : ma
c'hell ur skin laser lakaad dall un
den, e c'hell iwe adsoudan ur
retinenn dispeget ha resteurel d'an
den ur gwel normal. An oberadenn

JEAN-FRANCOIS KEMENER
BA PARIS

‘Benn ar sadorn 28 a vis Meurzh
e teuio J.-F. Kemener da ganai e
ilis « Saint-Julien-le-Pauvre » (5¢
arondissamant, metro « Saint-
Michel »). Da 9® nos e krogo an
abadenn. 30 L ewid mont e-barzh ;
med 20 L hebkén ‘wid ar re na
labouront ket (tud dilabour, war o
leve, studierion...).

Ur bochad gwerzhiou ha soniou
deus trede pladenn Jean-Francois a
vo klewet en nos-se. Reou all 'vo
klewet iwe n’int ket bet embannet
war bladennou. E fin an abadenn e
vo gwerzhet ar bladenn newez-se.

Gant Skol an Emsav Paris ‘vo
aoset an traou.

ne ra droug ebed, hag ouzhpenn-se
e vez kasset da benn en un nebeu-
dig sekondennot. Muioc’h mui iwe
e talvez al laseriou da stourm ouzh
ar yoc'hennou kanser, ha memes da
lazhan anehe. Bez' ez eus un teknik
all hag a hay kalz war-raog dindan
berr amzer, a drugarez d’ar goulou

F laser : an telekemenn. Dre e frekans
uhel tre, e c'hell ur wagenn
c’houlot dougen kalz muioc’h a
« geleier » eged ur wagenn radio.
‘Med bez' ez eus kudennol, an heni
bouesussan o vezan euvradur ar
goulou dre an atmosferenn. An
diskoulm vo, moarvad, implij
fibrennotu optikel (fardoo gwer
moan tre) ewid levian ar goulol
laser eus ur poent d'un all.

Al laser neuse : ul lazher, pe un
ardivink a beuc’h ? An eil hag egile
kasisur. N'eo ket ar wech kentan,
siwazh, ma vez dihentet an enklask
skiantel eus e bal, hag a zo gouzoud
hirroc’h diwarbenn ar bed a zo tro-
dro deomp, ha gwellaad stad mab-
den.

Yann-Ber Montreer

Gwenedeg...

Arlene eh eus bet embannet ged
Meriadeg Herrieu, hag a zo mab
da Loeiz Herrieu, ar « barzh-labou-
rer » (1879-1953), ur pikol levr : « Le
breton parlé », ewid deskifi gwenedeg
Beleg eo Meriadeg Herrieu &
chom e porzh-person Kervignag ; ar
ar maesoli ema Kervignag tost
awalc’h d° An Hembont, ha d' An

Oriant iwe. Red eo anzav en e oui
Meriadeg Herrieu brezhoneg a
fesson, hag en e levr e kaver ar gwel-

lan gwenedeg a fehe boud Dre
m’'ema bet savet ged ur beleg, eh eus

e-barzh « Le breton parlé » meur a
bennad é selled douzh ar vuhez kristen
ha douzh lesenn an llis ; n" heller ket

henn rebechin dehon. Lod neoazh o
dehe kavet gwell pennadoli muioc’h
nebtu marse, é voned ged kredennou
an oll, heb stokiii douzh heni anehe.
Moullet zo bet 5 000 skwerenn ag al
levr newez-se : marse ema bras un
tammig an niver-se, pa sofijer eh eus
iwe levrol arall da zeskifi brezhoneg,
ha mem da zeskin KLT ha gwenedeg
ar-un-dro (pe unan anehe hebkén).
Kalz ne vern : ul labour dispar en deus
gwraet Meriadeg Herrieu ase . ..
Goude-se, e lech chomel da

ziskuizh, en deus kroget Meriadeg



TRO VREIZH STIVELL
EWID DIWAN

Abaoe troiad UDB e 1978, n'eo ket
bet klewet alies Alan Stivell o kanan
hag o sonif, e Breizh, nag e lec’h all
kennebeud. Goude bezaii bet gwraet
berzh meur a vloawezh e peb lec’h, en
deus kavet mad ober un tamm ehan,
dezaf da achuin e Sinfonienn Gel-
tieg. Med arru e oa poent dezan
kregifi da vont war raog en-dro.

Abaoe deg vloaz en deus kasset da
benn c’hoantol e yaouankis : gwraet
en deus ar peb gwellan ewid adsevel
ar musik brezhoneg, en ur lakaad
anezan da vezain war zigor e-keriver an
amzer-vreman hag e-kefiver ar sewe-
naduriod all. E hunan, tamm-ha-
tamm, en deus skrivet an ton eus e
sinfonienn, hag en deus staget outan
ar son, ahanta, ar c’homzou a felle
dezan displegafi d’e gepvrois ha da
dud ar bed oll. Diwar gement-se oll eo
bet savet e sinfonienn gantar.

Muioc’h a frankis en deus hiziw
Alan ewid mont pelloc’h gant e vusik
ha tostaad douzh e balioli sewenadurel
ha politikel. Breman pa 'z eus bet
gwerzhet ouzhpenn daou vilion a
skwerennot eus e unneg pladenn gen-
tari, e c’hello Stivell bezari dieupoc’h
e-kefiver ar « show-bis », hag ez eo

Gwenedeg...

Herrieu ged ul labour arall, ha newez
so ema daet er maes e z« Diction-
naire francais-breton (vanne-
tais) ». N'eus netra diaessoc’h eged
troin galleg e brezhoneg, ha nag a
skridot divalaw a vez lennet, blas ar
c’hozh galleg warne : mankoud a ra
d’'an eskern disec’het-se eneriv ar
yezh, gwad ha nerzh ar brezhoneg
yac'h. Diaes bras eo iwe moarvad
sevel ur geriadur galleg-brezhoneg,
dreistoll pa ne c'heller ket roin ur
bochad frasennoti-skwer heb tewaad al
levr a galz. Daousto dehofi boud ul
levr bihan awalc’h a vent ged e zaou-
gant pajennad, e kennig geriadur
M. Herrieu ur brezhoneg reizh penn
da-benn, muioc’h poblel eged teknikel,
gwir eo, med é tegass ar wel dalbezh
perzhiol mad ar yezh. M'ho peus
tout (toutes, tous) da droifi e bre-
zhoneg, ne faota ket moned re fon-
nabl ; ur bajennad leun en deus lakaet
M. Herrieu en e levr a-zivoud ar
gerioli bihan-se, ken treitour a-wezhiot
ma ne oui ket mad unan plegol don
ar yezh

Kavet e vez an daou levr da brenif
e ti Meriadeg Herrieu, 4 ru Keran-
na, 56700 KERVIGNAG.

anavezet gant al lodenn vrassan deus
an dud e Breizh hag er broiou all.

Hag e talc’h da vont war-raog. Dont
a ray ur bladenn newez er-maes gan-
taf e fin an hanv, just araog mont da
Baris, ¢ Bobino, epad ur mis, e
dibenn 1981, hag ober un droiad er
Frans hag er bed a-bezh e 1982. Mont
a ray da rein da c'houzoud d'an oll
petra eo Breizh, pessort tud eo ar Vre-
toned hag ar stad m'ema enni hor
sewenadur hag hor musik. Ewitai, ez
eo hor sewenadur heni an amzer da-
zont, o roifi o zalvoudegezh d'an dud
heni-hag-heni, d'ar vro, d’ar frankis ha
d’ar faltasi.

Med araog kement-se e fell dezan
ober un dro Vreizh. Rag bez ‘ez eus
anezan iwe ur stourmer, c’hoant dezan
sikour da lakaad pobl Vreizh en he
sav. Epad ur prantad en deus bet aon
gweled an traou o vont war fallaad.
Med hiziw ez eus eus afer Plogofiv,
hag eus youl ar Vretoned c’hoant dezo
bewan en o sav.evel tud dieub. Bez ‘ez
eus iwe eus Diwan, hag en deus
kroget da savetein ar brezhoneg. Un
dra a-boues bras eo Diwan ewid
Stivell rag, ewitaii iwe, « heb bre-
zhoneg Breizh ebed ». Un dra splann
eo ewitan kement-man ma vez
laosket o yezh da verwel gant ar Vre-
toned, e teuio poues ar galleg, pe heni
ar saosneg, da vezain ponnerroch-
ponnerran, ha ganto mod-bewar ar
C’hallacued pe ar Saoson, hag e vo
achu gant Breizh.

Ewid saveteii o yezh, ez eo poent
d'ar Vretoned en em unaniin war an
tachennot a sell outi. War dachenn ar
politik e vo red lakaad oll strolladou an
tu kleiz — heb leuskel heni ebed a-
gostez — da genlabourad assambles
ewid kemer ar galloud e Breizh ha
sevel ur Stad ewid pobl Vreizh. Ewid
ar yezh ez eo herivel : ma 'z eo a-
boues delc’her da zistagadur ha da
boues-mouezh kement kornad bre-
zhoneg a zo, ez eo red memestra
boasari an dud da lenn hag o lakaad
d’en em gompren kenetreso. Labour
ar pellgomz, ar pellwel, ar c’haseten-
not hag ar skol eo se...

Ema Stivell eta o vont da gregin

TI-KRAMPOUEZH

SNACK

Krampouezh - Sistr - Chouchen
Kig ha farz ha soubenn d'ar gwener

65, r. Commandant-Drogou Kerinou - 29200 Brest

gant e dro Vreizh. Ewid Diwan er
wech-man. Dont a ray gant e bemp
musissian da c’hoari pennadol newez,
ha reoid all koshoc’h, e-barzh saliot
bihan. E-barzh deg kér eus Breizh e vo
tu da zont d'e glewed : felloud a ra
dezan lavared d'ar Vretoned en em
gannan ewid Breizh, ewid o frankis, o
sewenadur hag o yezh.

Diwan

TROIAD STIVELL

D'ar yaou 19 @ vis Meurzh : e «ti ar Bobls, Sant-Naser
D'ar gwener 20 : e « sal ar Goueliol », Foujera.

D’ar sadorn 21 : e « pales an Arzol », Gwened.

D'ar sul 22 : en « Teatr », Pondi.

D'ar lun 23 : er « PAC », Brest.

D'ar meurzh 24 : en « Teotr », Montroules.

D’'ar merc'her 25 : e « sol ar Cité », Roozon.

D'ar yaow 26 : e « CAC », Konk-Kernew,

D’ar gwener 27 : e « sal Kergos », Gwengamp.

D'ar sadorn 28 : en « Auditorium » Nooned.

FOL 22

(Kemennadenn kasset gant
Sant-Brieg).

Kelenn brezhoneg ? Ur staj e Lokemo
epad vakansou Pask...

Kelenn ur yezh n'eo ket un dra aeset.
Kelenn brezhoneg a vez diaessoc’h
c’hoazh alies, abalamour ma ne vez ket
stummet an dud a ra wardro ar c'hente-
liou brezhoneg.

Se zo kaos e vo aoset ur staj diwar-
benn pedagogiezh ar brezhoneg gant
Fédération des Oeuvres Laiques Aodou
an Hanternos. Digor e vo ar staj-se d'an
oll re a ra wardro kenteliou brezhoneg ;
er skol pe e lec’h all.

Labouret e vo war veur a dra... Tud
eus an diavaes a deuio da gaoseal
diwarbenn tra pe dra. Aoset e vo ar staj
e « Skol-Lien » Lokemo (école de voile),
adaleg al lun 6 a vis Ebrel beteg ar
gwener 10 a vis Ebrel. Pris ar staj :
480 L. (gant al lojeis). Ewid gouzoud
hirroc’h, peligomz d'an FOL
(96)94.16.08.

F.O.L.




Mis Gwengolo 1941. Ne ouian ket
pe heoliet pe goumouleg e voe ar mis-
mani en ur bed du awalc’h an ebr
anehof ataw ; ur mitiniad, e tegassas
paotr al lizheriou din ur pikol pakad,
hag e-barzh e kavis ur braw a levr
« Nomenoe... oe », kenniget din ged
ma mamm. Ul levr kaer, moullet
aketus ha skeudennet ged un den,
Peron, ne oa ket e vicher da zeskif
geton.

Nag ur blijadur 'm boe ged an
oberenn-man, hag a zo, ar-un-dro, ur
farsadenn, ur barzhoneg, ur gentel
istor ha zokén ur brederiadenn.

Ya, c’hoarzhet 'm eus douzh he
lenn, ha tenerraet eo bet ma c’halon é
klewed Isidor é tivis ged al laboussed
pe ged an tousseg, é klewed ar foeter-
hent é hunvreal ged an Awen. Hag e
ldren da’m Sant : « Siwazh, na pegen
laouen e vehe bet Jakes Riou é weled
e levr moullet en un doare ken kem-
penn ! Ha siwazh iwe, ped Breton a
c’hello lenn un oberenn ken dispar.
Sonjit : 319 skwerenn hebkén a voe
moullet ! (Ha me neuse é sevel hag é
c’hoari sketchou tennet a-ziar levrou
an abad Henou, ged paotred ha
merc’hed an « amikaliou » laik,
'barzh un ti-skol a pa vese tu, en ur
c’harrdi bennag d’ar liessan). Ya, en
amzer-se a dristidigezh, e sklerijennas
« Nomenoe-oe » ma buhez él ur barr-
heol. Hag e komprenis kentel al levr :
an dud, dre vras, al lod muiani anehe
ataw, ne raont foutre kaer ged ar
« vammvro » kabestret. Debrin,
deverral, gober o micher, setu o
freder. Hag er blé 1941, kredit-me,
'barzh an Egzagon ne oa ket ur
bochad tud prest da stourm douzh an
enebour ewid dieubif ar vro.

STUDIAN « NOMINOE-QE 1 »

« Skrivet ez eus bet en niv. 130 POBL
VREIZH (mis C'hwevrer 1981) diwarbenn
« Nominoe-oe ! ». Ur pennod mad ha
dedennus da lenn, evel meur a bennad
kavet war b/POBL VREIZH.

Ur pezh c’hoariet en un doare plijus ha
fromus eo « Nominoe-oe ! » e gwirionez,
gant Goulc’han Kervella kentafi c’hoarier.

Eveljust, n'eo ket aes tre intent anezafi
ragtal.

Setu perag e kemenner d'ar re o deus
c’hoant e studiafi, assambles ganeomp, e
vo « Nominoe-oe ! » war renk ar studia-
dennod a vo gwraet en « Ti an Ol » an
Harteloire, Brest, adaleg ar merc’her 18 a
vis C'hwevrer, da 18%-30. Ar levr a-bezh a
vo studiet.

Kerdoncuf, 11, rue Duruy, 29200 BREST »

NOMENOE... TELE

Ur gentel arall a gomprenis : an
dud dister an heni eo a vez prest da
verwel ewid o bro... Neoazh soudar-
ded ne 'm boa ket o gwelet ¢’ hoazh.

O gweled a ris ewid gwir en hanv
1941 ar dalbenn An Oriant pa 'z aen
da glask ar re c’hloaset ar dachennou-
emgann Losteng pe Santes-Elen. Ya,
breselerion ken paour ha ken truilheg
él ar re 'm eus gwelet ar skramm an
tele newez so — ken na rae an dud a-
Sfesson « paw pilhot » anehe.

Ne oa ket tud divlam anehe, sur,
ma oant dinec’h. Ma ne laerent ket
anduilhennou él Isidor, int a garge ar
ar gwin kozh kavet ’'barzh kawiou
pitaoded ar vourc’h. Tud vunud
ldran deoc’h, ar werin, prest d’en em
gannii ha da verwel, n’eo ket ewid ar
banniel triliw pe ar ¢’homunism, med
ewid dieubifi o bro, boud arre tud libr
da voned ha da zoned da beb lec’h, e
peb amzer ha nepas boud kasset él
chatal da labourad d’an Alamagn.

Ha mar o deus tud yaouank
c¢’hoant da vinc’hoarzhin a pa gom-
zan a « Liberte », en o alian stard da
voned pe da Santiago er Chili, pe da
Wilnus en Estonia. Goude-se n’o do
ket mui ¢’hoant da vinc'hoarzhin.

Ar vreselerion-se, gwelet en-dro
ganin ar ar skramm tele, daou-ugent
vié arlerc’h, eh on bet fromet gete.

Tennif diar al levr ur pezh-c’hoari:
kasset ema bet da vad ar glaoustre.

Farsus ha fromus ar-un-dro ar
c’hoarierion : disochet o deus en ur
lakaad o ijin hag o c’halon ; ha me,
c’hoariour gwezharall, nend in ket da
glask ur c’hwennenn bennag dehe en
o chaochou a-zivoud an dra-mah-dra.

Ya, ur mestr skrivagnour ema bet
Jakes Riou.

Ya, paotred ar Vro Bagan zo anehe
komediancherion ag ar choas.

Ha marse hor pobl, pobl Vreizh
nend eo ket ken dister él ma kredehe
tud so.

Sten Kidna

FOL 29

STAJ MONITOURIEN HAG ANIMATOURIEN

E-berzh ar vakafisov Pask, e vo dalc’het
ur staj rannvroel diwyezhez (brezhoneg-
galleg) gant an F.0.L. Penn ar Bed, etre ar
5 hag an 10 a vis Ebrel e Pont ‘n Abad.

Degemeret e vo ennaii monitourien krei-
sennov vakaiisou pe animatourien kevredi-
gezhiou kenvreuriet d’'an F.0.L. Gwraet e
vo war dro ar mod da dommah ar vugale
douzh ar brezhoneg ; penaos tostaad gante
douzh sewenadur ar vro ; ha pessort kana-
ouennou, c’hoariou, dafisou ha sportchou
10 tu da zeskifi dehe.

Pris ar staj : 750 F (kofitet rond an
traou).

Titourou pe enskrivaduriou gant :

R. KERAMPRAN, Servij sewenadurel,
F.0.L. 27, straed Dixmude, B.P. 255 -
29271 BREST CEDEX - Pellg : 02.18.47 ;
01.10.46.

Kenvrois ker !

Gant aked 'm eus lennet pennad-
stur niverenn diwezafi POBL
VREIZH (heni mis C’hwevrer 1981
eta) diwarbenn an impalaerelezh
c’hall. O vezai m’on bet o veajifi en
Afrika « c’halleger », newezig so, ne
¢’hellan nemed bezafi a-du ganeoc’h.

En Aodou-an-Olifant on bet
dreistoll — un tammig ivez er Volta-
Uhellah — ha souezhet on bet o
weloud pegen stard eo c’hoazh al
liammou etre ar broiou-hont ha Bro-
C’hall, goude 20 bloawezh dishual-
ded : gwir satellitoi Bro-C’hall int e
gwirionez !

Gallaoued a gaver e peb lec’h
60 000 anezo zo o chom en Aodou-
an-Olifant (ur vro vihan awalc’h, 6 pe
7 milion a dud o chom enni), heb
kontafi ar re, niverus awalc’h, na
zeuont nemet ewid un nebeud sizhun-
wezhiou pe viswezhiou ; ar stal vihan-
nafi, an davarn vihannafi e kér Abid-
jan ha zokén e kériou all, ez eus e
penn anezo ur Gall pe ur C’halles,
gant ur bern Morianed oc’h ober al
labour eveljust !

Yezh ofissiel an diw vro-hont eo ar
galleg, n’eus yezh skrivet nemetafi.
Gwir eo e e vefe diaes da dud Aodou-
an-Olifant ober un dibab a-zoare e-
toues an 50 yezh a vez komzet en o

2BEVEIRTIBLEVIRNOVOHIBEI B8
STAJ BREZHONEG

Emaer o sevel ur staj ewid deskin
kaoseal brezhoneg : ¢ Lokmazhe,
parres Am Drenmneg, damdost da
b/Plabenneg c¢h em gavo ar sta-
jidi. N'eo ket e-barzh ur skol eo e vo
gwraet ar staj, med en ur labourad
(adsevel ur voger vein tro-dro d'ur
chapel ha kempenn ur stér a vo

gwraet).
Pris ar staj : 100 lur.
Kregin ’raio d'al lun 380 a vis

Meurzh da 10¢, hag achuin dar
sadorn 4 a vis Ebrel.

Ewid dont, pe gouzoud hirroc’h,
skrivan da :

F. JESTIN, Kerivinoc, Ar Wourc’h-
Wenn, 29212 PLABENNEG.

LIZHEROU

bro, safiset. Koulskoude ez eus ur
yezh, a vez graet « djoula » (da lava-
rout eo « marc’hadour ») anezi, a
seblant bezafi implijet war un
dachenn ec’hon awalc’h er Mali, e
Kornog ar Volta-Uhellafi hag en Han-
ternos Aodou-an-Olifant. Ma, klasket
'm eus kavoud ur geriadur anezi en
Abidjan ; ne 'm eus bet heni ebed !
Sofijet 'm eus neuse 'm boa klasket
evelse ur geriadur brezhoneg en ur gér
vihan a Vreizh-Isel, un ugent vloaz so
bennag, en aner : gwellaet eo bet an
traot ganeomp abaoe, war ar poent-
se d’an nebeutaf !

Dont a ra al levriou-skol, an oll
anezo, eus Bro-C'hall (Nathan,
Hachette, hag al...) ; darn anezo zo
hefivel-mik ouzh ar re a vez implijet e
Bro-C’hall, nemed al levriou istor ha
douaroniezh ne gredan ket e ve
kelennet c’hoazh « nos ancétres les
Gaulois » er broiou-hont ; doareou
soutilloc’h zo bremaifi gant an impa-
laerelezh c’hall !

Evelse e vez bras-kenafi leweson
Vro-C’hall war ar pennou bras : an
oll anezo o deus graet o studiou enni;
alies e teuont d’ober beajou-studi, a
blij dezo kalz ! Unan 'm eus gwelet
zokén a zeu da dremen e vakafisou e
Paris.

E daouarn Kornogis ema ekono-
miezh ar broiou-hont, evel ma c¢’hellit
kredifi ; ar C’hallaoued avad n’emaint
ket o hunan war an dachenn-se : Ala-
maned ar C’hornog, Italianed, Belgis
ha Kanadis (gallegerien darn anezo

evel ma ousoc’h) eo o c¢’heveserien !
Hag ar Japanis eveljust ! Daoust ma
n'eus ket bet kavet a uraniom c¢’hoazh
en diw vro-hont, ez eus kalz aferiou
strujus da ober enno, en Aodou-an-
Olifant d’an nebeutai, rag kalz
paourroc’h eo ar Volta-Uhellafi : tu
zo da werzhafi n’eus forzh petra, ar
c’herrafi possubl, zokén ma n’o deus
ket ezomm anezafi ha ma n’ousont
ket petra ober gantai ; en ul laboura-
deg 'm eus gwelet evelse ur c’heflus-
ker alaman o chom en ur ¢’horn lous,
en e vouest, abaoe daou vloaz !

Tier uhel neweéz-flamm, evel e
Manhattan, ez eus e kreis-kér Abidjan
(ewid an tiez-bank, an ostaleriou
bras, ar ¢’hompagnunezhiou kirri-nij,
servijou ar gouarnamant, an ti-kér...)
med, nepell ahano ema ar reuseudien
o lojan e lochennou dister pe dindan
an amzer (n’eo ket ken braw ha ma
kreder alies : tomm eo, med glaw a-
builh a ra alies).

Al lu gall erfin zo e peb lec’h, a-
drefiv al luiou broadel : en Abidjan
'm eus gwelet listri-bresel gall war eor
er porzh ha zokén ur c¢’harr-samm
gant harzlammerien c¢’hall merket
warnafl « Transport d’enfants », ar
pezh a brou pegen diasezet mad
emaint er broiou-hont.

V.K., Toulouse

G dmad

« Kasset e vez POBL VREIZH
ewid netra d’ar soudarded ». Ha d’an
enebourien a goustiafis a ra daou
vloaz heb bezan paeet, daoust ha ne
vefe ket possubl kass dezo POBL
VREIZH ewid netra iwe (hag henn
skrivan er gelaouenn) ? Setu perag e
c’houlennan diganeoc’h hag efiv ne
vefe ket tu din paeafi 10 L komanant
nemedken kehid ha ma vin enebour a
goustiafis (...)

Ma gourc’hemennou ewid bezaf
embannet ar pennad-kaos gant J. Kil-
livere a zo enebour a goustiafis « in-
soumis ».

N’on ket aet me beteg an insoumis-
sion, abalamour ma ne felle ket din
koll ma labour dindan Stad, med n’eo
ket ewid se e sofij din ez eo reizh ober
daou vloaz servij sivil.

Ur bern traou zo da vezaf lavaret
diwarbenn an enebouriezh a gous-
tiafis, ha dreistoll diwarbenn ar pezh a
vez kenniget gant an enebourien (an
« défense civile non-violente », da
skwer).

Ha difennet e vez ar poblafsou
gant an arme ?...

Daoust hag e vefec’h kountant e
kassfen deoc’h ur pennad diwarbenn
ar gudenn-se ?

Ho trugarekaad a ran en araog.

A wir galon ganeoc’h, ha bloawezh
mad deoc’h... memes mod.

Y.P:

Kasset e vo POBL VREIZH ewid
netra d’ar re a zo er stad meneget
amai uhelloc’h. Ha bez’ e c’hellor
moarvad embann ar pennad ema e
sofij Y. P. kass deomp. « Moarvad » a
lavaromp memestra, rag da ziwall zo
na vefe sellet douzh ur pennad sort-se
evel unai oc’h ober bruderezh ewid
an enebouriezh a goustiaiis. Gwechall
e c’houlenne ar Vretoned chom e
Breizh evel soudarded ; bremah e
c’houlenn lod anezo chom heb deskin
lazhah. Gourc’hemennou d’an dud
kaloneg-se, a gemer poan ha doan
ewid kass war-raog mennos ar peuc’h
etre ar poblou, ha n’eo ket heni ar
bresel.

POBL VREIZH

Laouen on bet o lenn ar pennad
savet diwarbenn Imbourc’h e-barzh
POBL VREIZH. N’on ket a-du evel-
just gant kement tra displeget ennan
(da skwer, ne gredan ket e c’heller
komz eus kendalc’h ur vroad pa goll
homan he yezh pe he relijion : ganet e
vez broadou newez ; moarvad e
c’heller empennaf ur Vreizh varksad,
med ur vro dishefivel diouzh an heni a
zo bet beteg hiziw e vo ; ha se zo
gwir, eveljust, diwarbenn oll vroadou
Europa).

Ahendall, red e vefe ressisai en
deus Youenn Olier embannet ur stu-
diadenn e brezhoneg diwarbenn
Conolly, e-barzh Al Liamm, deg pe
bemzeg vloaz so (a gav din, red e vefe
gwirian). Aoset eo bet ar studiadenn-
se diwar ul levr iwerzhoneg.

Ahendall 'm eus embannet, e-barzh
Istor an Emsav, ur stagadenn da Im-
bourc’h a zo bet moullet e 1973, un
hir a studiadenn diwarbenn Emil
Masson (40 pajennad ; me gav din eo
homan ar studiadenn hirrafn embannet
diwarbenn ar skrivagner-se e bre-
zhoneg, pe e galleg zokén moarvad).
Se ewid lavaroud n’on ket un dispri-
ser eus ar sokialourion, ewidon da
zisteurel a-grenn ar varksouriezh he
hunan (med Emil Masson ne oa ket
marksour kennebeud).

Tu a vefe da lakaad un tammig
notenn e-barzh POBL VREIZH
diwarbenn se martese.

Youenn Olier, Roazon

BODADEG GANT KEVREDAD
UDB PARIS

D'ar sadorn 21 a vis Meurzh,
etre 192 ha 21¢ 30, er « Mission
bretonne », 22, rue Delambre, e
Paris, e vo ur vodadeg gant
Kevredad UDB Paris

— da gentan, film diapo, ha
divis diwarbenn istor ar strollad;

— da eil, divis gant Herri
Gourmelen, e karg eus Aferiou
Diavaes ar strollad, war an dan-
vez : « Perag e c'heller lared ez
eo Breizh ur c'holoni bepred ? »

LIZHEROU

Eveljust ez eus tu, ha setu gwrael.

Ewid Emil Masson, n’ousomp ket
hag-efiv eo studiadenn Youenn Olier
an heni hirraii bet embannet e bre-
zhoneg diwarbenn ar skrivagner-se,
med an heni hirrafi en oll n'eo ket ;
rag ul levr a-bezh zo bet moullet e
galleg e 1972 (Paris, Maspéro) : Emile
Breton, Les Bretons et le socialisme.
N’eo ket possubl n’en defe ket
Youenn Olier klewet hanw anezan.
N’eo ket abalamour eo skriver e
galleg eo e tleer henn skarzhan. Ul
levr a-boues eo hema#n, zokén ewid un
emsaver katolik penn-kil-ha-troad
evel Youenn Olier. Selaouomp ur
wech ¢’hoazh mouezh Emil Masson :
« Traditionnellement, c’est I’Eglise et
les partis réactionnaires qui ont sauvé
du naufrage total cette précieuse
épave de notre arche sacrée : la langue
bretonne. On ne peut nier qu’ils n’y
aient trouvé leur intérét : des dialectes
bretons, ils ont fait des barriéres aux
idées avancées (...). Ce pacte de la
langue et de la réaction porte mainte-
nant le plus grand préjudice a la lan-
gue aux yeux des jeunes générations
ouvriéeres, car les partis avancés : ré-
publicains, libres-penseurs, socialistes,
etc... n'ont pas hésité a le dénoncer,
et ils ne cessent de déclarer que la
langue bretonne n’est qu’une « langue
de curés », la langue de ’obscurantis-
me. Si (...) la langue doit disparai-
tre (...), la perte sera irréparable a
tous, et la faute en reviendra d’une
part a I’Eglise et a la réaction, coupa-
bles d’avoir obstinément tenté de gar-
der le monopole d’'une langue natio-
nale, et d’autre part aux partis avan-
cés de les avoir laissé faire » (p. 240).

Dre chans c’hoazh, e c’heller em-
pennan ur Vreizh all estreged katolik !
Mes perag tremen eus « katolik » da
v« marksad » ? Perag tremen e-gis-se
eus un llis d'un Illis all ? Ur wech
c’hoazh, plass zo e Breizh ewid Breto-
ned dezo kredennou liessort, ken war
an dachenn relijiel, filosofikel, ken
war an dachenn bolitikel... Mes
daoust hag ur « gredenn » eo ur poli-
tikerezh ? Daoust hag-efiv stourm
ewid roifi he frankis, hec’h emrene-
rezh da Vreizh zo ur gredenn ? Ur
pal, ya. Pas ur gredenn. Eveljust ez



eo diasezet ar vrogarouriezh war ur
garantez. Daoust hag-efiv ez eo ar
garantez ur gredenn ? N'eo ket. Un
tan-diabarzh eo, ul lusk o kass mab-
den war-raog.

Pessort « kendalc’h » eo heni hor
broad-ni ? Unan o viroud pizh an
elfennou istorel anezi ? Ar yezh a
bado, mechans, daoust ma c’heller
bezahi broadelour breizhad heb komz
brezhoneg (med red eo e vefe meur a
vroadelour all o c’houzoud ar yezh
hag o tifenn anezi, beteg e metou ur
strollad politikel breizheg rik). Ar
relijion gatolik ? Dre zegouez eo eo
bet liammet ar vroadelezh, ar yezh (e
Breizh-Isel), hag ar feiz katolik. Ne
c’heller ket, hiziw an deiz, miroud an
Dreinded Santel-se. Bez e c’hello
Youyou kompren kement-mah :@ e
derou an llis e savas bec’h etre Pér ha
Paol, Yudewien a orin o daou. Pér a
felle dezarn e vefe amdroc’het ar gris-
tenion newez. Paol a dalas outan.
Hag ez eas ar maout gantan. Hernivel
awalc’h eo ar jeu ganeomp :@ bez’ e
c’heller bezahi brogarour breizhad heb
beza#h katolik devod, na zokén katolik
tamm ebed. Daoust ma c’heller bezah
katolik ha broadelour. Bez’ e c’heller
c’hoazh bezan brogarour breizhad
heb komz brezhoneg. Forzh pegen
pouesus eo ar yezh ewidomp, n’eo ket
ar perzh nemetan eus hor broadelezh.
Pe neuse e vo skarzhet 99% eus ar
Vretoned er-maes eus hor mamm san-
tel an Ilis vrezhoneg. Bez’ ez eo ar
vezh UN diasez, pas AN diasez neme-
tafi. Setu e c’hell ar vroadelezh chom
en he sav anezi he hunan :@: e Bro-
Euskadi, n’eus nemed un 20% bennag
a Euskaris o c’houzoud euskareg.
Eveljust ez eo ar yezh, dre m’eo bet
an trevadennour o klask distruj anezi,
ur simant o liamma#n tud ur vroad,
mes ur simant dre ma 'z eo ur refe-
rans, muioc’h eged n’eo ur benweg an
oll oc’h ober gantah. Ur yezh heskinet
zo un arouez eus ur bobl nac’het.
Ewid ar relijion gatolik, ne c’heller
ket, e Breizh ataw da vihanna#h, lava-
red kemendall.

Hiziw an deiz ez eus muioc’h hanw
eus ur Vreizh newez da sevel eged eus
kendelc’her gant ar stumm kozh
anezi. Bez’ ez eo c’hoazh ar bre-

zhoneg, ewid un darnig, benweg an
darempredou pemdezieg. En diavaes
eus ar restig-se, e weler ar galleg o
c’hoari e vestr e peb lec’h. Ha
koulskoude diwar ar galleg-se eo e teu
brogarourion yaouank da adkavoud o
bro. Lod a zesko brezhoneg ; an darn
vrassafi a chomo heb ober. Hag e
tale’hint da vezah brogarourion, ha re
daer a-wechou. Arabad ober eus ar
brezhoneg ur ¢’harm-hud ; al lodenn
vrassan eus ar vrezhonegerien n’o
deus istim ebed ewid ar yezh a gom-
zont (bez’ e c’heller o c’hompren), ha
n’'int ket brogarourion kennebeud.
Setu ase petra eo beza#i trevadennet...

Ahanta ! Poent eo lakaad un ter-
men d’ar sarmon-mafi. Ral a wech e
vez konvertisset tud gant sarmoniou !

POBL VREIZH
A\
w

Ressewet 'm eus POBL VREIZH.
Setu ur gelaouenn n’eo ket diaes din
kompren, setu erfin ur yezh a anavan.
Daoust hag-efiv eh eus kalz tud a Vro-
Gwened ewid skriv enni meur a
wezh ?

Kl. Le Ruyet, Enes-Arzh

Ur blijadur eo bet ewid skipailh
POBL VREIZH ressew an tamm
lizherig-mani ag an Arzh : ni ’sofije-ni
e oa marw-mik ar brezhoneg eno...

nomp a-zoc’his douster ar Mor
Bihan, klouar an dour anehoh, stank
an inisigi ennohf, ken niverus él deziou
ar blé, él ma vez laret. Arzh, kawell
ar barzh Joubious, oberour « Doue
ha mam bro », kawell Dreano iwe, ar
chaloni Mahe, e nizh ; eno iwe en
deus bewet A.F. Rio, gwall chouan,
gwir eo, mes pezh un den ! Da
driwec’h vié ema-efiv e-mesk banden-
nad « Skolidi Gwened », en em savet
a-eneb da Napoleon pa oa daet
hema#n en-dro da Frafis, achapet ag
Enes-Elb, ewid boud ar mestr epad
« kant dewezh » arre : Rio hag e gen-
« kant dewezh » arre : Rio hag e
genskolidi a vreselas neuse ewid « o »
roue ; meur a unan anehe a voe
gloaset ha mem lazhet. Paourkaezh
Bretoned ! Dalbezh é soursial ag inte-
restou ar re ’rall. Gwir eo, marse, e
sofije da Rio e oa é tifenn « korf hag
eneftv Breizh » env iwe, él Kalloc’h
kant vié ar e lerc’h...

Trugarez vras d’hor c¢’homananter
ag an Arzh, an heni namaetofi moar-
vad. Nann, nend eus ket ur bochad
tud ar Vro Gwened ewid skriv dar/b
POBL VREIZH. Ar an niverenn-man
a-wael e vo kavet ur pennad skrivet
ged Sten Kidna, wur brogarour gris e
vlew un tammig marse, mes tener e
galon dalbezh. En Alrae ema Sten
Kidna é chom.

POBL VREIZH

Arzh, Arzh, enesenn gaer, e-tal he e:ﬂ
c’hoar Isenac’h : doned a ra beteg en-
( Komanantit da gelaouenn \

Boutin : 50 L (1)
Skoaz : 70 L (1)
Estrenvro : 60 L (1)
\ {1) Diverkit ar geriou na servijont ket

c'halleg an UDB

LG‘ Peuple Bfeton (service abonnements *)

BP 304 - 29273 BREST-CEDEX
Hanw hag hanw-badez ..............

Amah an arc’hant
dre chekenn-bost (1)
dre vandat-lizher (1)
dre chekenn-vank (1)

Ema seizhvledad Giscard o vont da achuifi. Hir eo
seizh vloaz, ha pa sofjer e c’hellfe Giscard mont e-
barzh ewid seizh vloaz all, ez eus peadra da vezai
ouzhpenn badaouet, dreistoll pa seller eus ar seizh vloaz
tremenet, e-kefiver Breizh...

Setu amai ur vro, hor bro, m’eo bet pewarc’hemen-
tet — pedost — an dilabour enni ; ur vro kollet ganti
an industriot a oa anezo re ar vro a-gozh : ar friturion
ar gwiaderezh, ar stalion boteier-ler ; hag an usiniou bet
savel newez 'oa er vro ewid sunaf labour ar vicherou-
rien ha kreskii profit paotred an arc’hant bras, int-i
iwe zo bet serret, bremai p'eo deuet ar grisenn, ha p’o
deus labourerien Vreizh roet trawalc’h eus o foan ewid
kaoud ur pae dister.

Setu aman ur vro brudet gwechall al labour-douar
anezi hag o koll hiziw he finwidigezh hag ar plassou-
labour stank a zeue diwar ar c’hounidegezh : emaer o
skarzhai al labour-douar e gis ma oa kent, en hanw ul
lesenn rust ha didruez, heni ar produii dirollet... Ne
vez ket pedet mui sent kozh ar vro : distroadet int bet,
ha deuet eo Santes Produktivite da gemer o flass. Ema
ar santes-se o kemenn d’al labourer-douar krenn e
dachenn lonkad an heni bihan ; an heni bras hag ec’hon
e dachenn n’eus ennaf nemed ur c'hoant kennebeud :
he brassaad c¢’hoazh diwargoust lodenn an heni krenn,
a yay neuse da vihan, ha goude-se da netra... Breizh,
bro ar mor, bew-buhezeg he ferzhier-mor gwechall,
stank ar besketaerien enne, e weler anezi o koll ar bin-
widigezh-se iwe ; ema-hi bremai o poaniai ewid
miroud nad afe da ged ewid mad ur vicher ken kozh
hag hor bro : ar pesketaerezh. Breizh ur vro glas ar mor
a weler en-dro dezi, glas ha lirzhin ar parkeier hag ar
c’hoajoun anezi, hag a vez gwelet ar mareou du o tont
an eil warlerc’h egile d’he saotrafi, hag ema bremafn an
nukleel o klask dont, war ar marc’had ; an arme, avad,
hag an douristelezh, a zalc'h da grignad ar vro ingal...

Aes eo lakaad ar bec’h war ar grisenn ha neuse
embann ez eo rust an amzer. Med n’eo ket war an tu-se
an heni e vo kavet ar wirionez. Giscard hag e re eo a zo
kaos m'eo aet an traou war fallaad kement-se ewid
Breizh. Rag Giscard eo, muioc’h c’hoazh eged
de Gaulle ha Pompidou en o amzer, an heni en deus
termenet ewid peb heni eus « rannvroiod » ar Frans ur
perzh ressis ha rik. Epad seizh vloaz eo bet adkempen-
net ekonomiezh ar Frads, ewid lakaad anezi da vezaii
hefivel ouzh ar skwer amerikan. Dalc’hmad. ingal, en
un doare pervezh ha rik, en desped ma oa an doare-se
froudennus da weled, ez eo bet treuskasset : ar produifi
warzu broiou an Trede-Bed, an diorren eus ar produou
e Frais, war an nebeud tachennou bew an esporzhiai
enne, ha dister enne iwe an ezomm a labourerien. D’an
dud en oad da labourad, ne vez kenniget nemed an
dilabour, med un dilabour kempennet ha fichet-kier
eus an diavaes, a-drugarez d’ar yalc’hadou-dilabour
hag a lak an dud da chom sioul evel loened gouez doii-
vaet. Ewid ar rannvroiou pell diouzh ar c’hreis ez eus
bet kavet beb a « ¢'halwidigezh », ouzh o lakaad war ar
riblenn muioc’h c¢’hoazh : dinerzhet muioc'h c’hoazh,
mad ewid an nukleel, an arme, ar vakafsou, gant ma
vo miret enne o zamm liw-estren ; Breizh, muioc’h
trevadennet eged biskoazh.

Seizh vloaz so ema Giscard o ren hag en deus gwasket
war Vreizh dibaoues. Pa vez gwraet ar gont, ne weler
nemed kiladennou : disterraet ar plassou-labour, aet da
get, pedost, industrielezh ar vro, saotret an natur, ar
yezh o vont da verwel. Krennet eo bet, a-youl-kaer, ar
perzhiotu-se eus hor personelezh. Kavet 'n deus Giscard
mewelien dre aman e-leizh ; emaint ase dalc’hmad,
chass dofiv evel Lombard, Guichard, Becam, chass
droug evel Bonnet ha Guermeur. Chass-stag ha chass-
douar, chass-red ha chass-deiived, chass-porzh ha
chass-loullig, emaint ase, o harzhal e Breizh ewid o
mestr, chass fur oc’h ober o chass-demesell kerkent ha
ma vez stlapet un tamm askorn dezo da grignad eus
pondalez Paris. Pessort politikerezh eo hennezh ? Heni

chass, pe heni tud pewarzroadeg, heni pennou bras an
tu dehou, heni pennou bras an tu kleiz gall iwe : petra
bennag m'eo ar re-maf onestoc’h, ez aont en ur rusai o
botou koad, hag e chomont heb gweled perzhiou
liessort kudenn Vreizh.

Petra ober neuse ? Klask un tammig spi e-barzh
kuchennad ar paperachou mouezherezh ? N'eo ket
Barre an heni a deurvezo selled douzh Breizh, rag efiv e
hunan n’eo ket ewid nac’h eo chomet dister ar postai
abaoe m’ema e penn an traou. Ma 'z aomp war nij gant
hor spered en tu all d’ar mor, e kavimp Reagan c¢'hoant
dezai ober eus ar bed a-bezh ur far-west ma c’heller
tennaii ha lazhafi : gantai eo degouezet an tu dehou
kozh, rust ha rog, e penn ar Stadou Unanet. Hag en
deus c’hoant Chirac kerzhed war e roudou...

Pa sellomp douzh an tu kleiz gall neuse, nag a
draou dibarfed ha distabil ! Ema Rocard a-du gant un
« tamm » nukleel. Pas e Plogoiltv ? N'eo ket sklaer.
Ema ar PS a-eneb d’ar gapitalouriezh, heb bezafi a-du
gant ar « broadelai ». Hag ar PCF ? A-du gant an
etrevroadelouriezh, mes oc’h ober gwalldaoliou a-eneb
d’an divroidi. N'eo ket braw. Mont a ra an dud skuizh
gant ur politikerezh sort-se, hag a-benn ar fin e teuont
da vezai heuget, hag e kassont ar re a vew diwarnan da
sutal brulu. Diwar gwanidigezh an tu kleiz gall, eh ad-
tap an tu dehot un tamm braw a nerzh... Petra 'ma
labourerien Vreizh o klask a-benn ar fin ? Emaint o
klask labour, emaint o c’houlenn ma vefe aessaet ha
gwellaet dezo o buhez pemdezieg, emaint o c’houlenn
ma vefe roet he chais da Vreizh, dezi da adkavoud un
tamm lafis ekonomikel, emaint o c’houlenn ar peb
retafi e-kefiver o faeod, emaint o klask gweled un tamm
istim ewid o yezh hag o ¢'hultur ; petra eo an oll draou-
se, ma n' eo ket ar sokialouriezh ? Hag an dra-se n’eo
ket mont a-du gant un den, un doare-ober, ur mennos
hag a chomje en diavaes eus Breizh.

Ar pezh a vennomp eo dres ar pezh a harz Giscard
doutai, ha setu perag, er mis a zeu, ez eo red dimp-ni
iwe mired douzh ar presidant kozh a vont e-barzh en-
dro. Penaos ? En ur votifi war an tu kleiz, hag heb ter-
mal, en eil tro ar botadegou-presidant. Hag araog an
dro gentai, mont dezi gant ur stourmad enebifi hag a
zo ar c’hontrel bew eus un emzalc’h mont a-du gant
n’eus forzh piw.

Abalamour d'ur sistem degemeret mad gant ar
pewar strollad politikel bras, ema lakaet an UDB, evel
meur a strollad politikel all n’int ket null koulskoude,
en diavaes eus ar stourmad ewid ar botadegou-presi-
dant : goulenn a ra zokén lod eus ar pewar strollad
politikel bras digant o isili dilennet chom heb roifi o
sinatur ewid neb kandidat n’eo ket heni o stroilad.
Ahendall, en desped d'un taol-essa, n'eur ket deuet a-
benn da lakaad da vont war renk ur ¢’handidat hebkén
ewid poblou ar Vro C'hwec’hkogn hag ewid an TOM-
DOM. Ne fell ket d’an UDB ober van da gretaad
pelloc’h disunvaniezh an tu kleiz gall o vont war
washaad dalc’hmad ; ahendall, en ur c’houlenn digant
hec’h isili hag hec’h aduerion votii war an tu kleiz en
eil tro, e tiskouez awalc'h e fell dezi roifi lamm d’an tu
dehou. Mes anad eo dezi iwe ne gont an dro gentaf
ewid ar strolladou nemed evel doare d’ober ar gont eus
ar mouezhioi o vont war an hanw-mafn-hanw ;sofijal a
ra dezi penaos, en ur gempenn war an dachenn he stour-
mad-enebift douzh Giscard, e laka-hi war wel kudennot
gwirion labourerien Vreizh. Setu perag, bodet e
Montroules d’'ar 15 a vis C'hwevrer, en deus diviset
Burew Politikel Unvaniezh Demokratel Breizh GER-
WEL AR YRETONED DA VOTIN GWENN, PE DA
CHOM HEB VOTIN EN DRO GENTAN, HA DA
VOTIN WAR AN TU KLEIZ EN EIL TRO.




